
Á Mesa do Parlamento,  

 

Pedro Puy Fraga, Marta Nóvoa Iglesias, Cristina Sanz Arias, José Antonio 

Armada Pérez, Ana Belén García Vidal, Adrian Pardo López, Moisés Rodríguez 

Pérez e Borja Verea Fraiz deputados do Grupo Parlamentario Popular de Galicia, 

ao abeiro do disposto no artigo 155.5 e concordantes do Regulamento da Cámara, 
presentan ante esa Mesa, a seguinte pregunta urxente para a súa resposta oral en 

Pleno 

 
Xustificación da urxencia 

A urxencia vén motivada pola necesidade de que o Goberno galego explique canto 

antes a súa posición sobre un tema de gran interese na nosa Comunidade Autónoma. 

 

O Consello da Xunta vén de anunciar unha futura Lei de promoción dos beneficios 
sociais e económicos dos proxectos que utilizan os recursos naturais de Galicia como 
eixo fundamental para que a comunidade galega non perda a oportunidade de estar no 
centro da transición enerxética que está a vivir Europa, porque conta con condicións 
especialmente idóneas para o aproveitamento sustentable de enerxías renovables e 
materias primas estratéxicas para o noso futuro.  
 
Unha das achegas importantes da futura lei é que establecerá que as declaracións                   
de impacto ambiental avaliarán os efectos sociais e económicos dos proxectos. Isto, 
segundo o publicado, permitirá determinar en que iniciativas poderá implicarse a futura 
sociedade mixta na que tomará parte a Xunta de Galicia, xunto con outros axentes 
públicos e privados, para que parte dos beneficios que aproveiten recursos naturais 
teñan un impacto directo positivo na Comunidade, e especialmente nas zonas máis 
implicadas neste procesos. 
 
Trátase, polo tanto, dunha lei pioneira e innovadora que favorecerá dar un salto 
cualitativo e cuantitativo no desenvolvemento das enerxías renovables e dos vectores 
enerxéticos do futuro e o arraigamento social, por exemplo, da eólica mariña, que vai 
medrar nos próximos anos. 
 
Por todo o exposto, os deputados asinantes formulan a seguinte pregunta: 
 

 En que consiste a futura Lei de promoción dos beneficios sociais e económicos 
dos proxectos que utilizan os recursos naturais de Galicia anunciada tras o 
Consello da Xunta do pasado 23 de marzo? 
 

Santiago de Compostela, 28 de marzo de 2023. 

Pedro Puy Fraga na data 28/03/2023 17:50:19 

 
Marta Nóvoa Iglesias na data 28/03/2023 17:50:50 

 
Cristina Sanz Arias na data 28/03/2023 17:51:08 

 
José Antonio Armada Pérez na data 28/03/2023 17:52:20 

 
Ana Belén García Vidal na data 28/03/2023 17:52:32 

Á Mesa do Parlamento,  

 

Elena Suárez Sarmiento, José Manuel Balseiro Orol, Carmen María Pomar Tojo, 

Ramón Carballo Paez, José Luis Ferro Iglesias, Maria Begoña Freire Vázquez, 

Rubén Lorenzo Gómez e Maria Belén Salido Maroño deputados do Grupo 

Parlamentario Popular de Galicia, ao abeiro do disposto no artigo 155.5 e 
concordantes do Regulamento da Cámara, presentan ante esa Mesa, a seguinte 

pregunta urxente para a súa resposta oral en Pleno. 

 
Xustificación da urxencia: 

 

A urxencia vén motivada pola necesidade de que o Goberno galego dea conta deste 

proxecto de gran importancia no ámbito do saneamento das rías 

 

Preservar e mellorar a calidade das augas das nosas rías é un dos obxectivos 
estratéxicos prioritarios que se autoimpuxo a Xunta nestes últimos anos co fin de 
preservar o seu importante valor socioeconómico, ambiental e paisaxístico. 
 
Un traballo que, entre outros importantes resultados, permitiu que o 78% das masas de 
auga das nosas rías se atopen en bo estado. Para seguir a afondar neste cometido, o 
Goberno galego vén de iniciar as obras de renovación do sistema de saneamento de 
Vilagarcía de Arousa e solucionar os problemas que se teñen detectado de exceso de 
sólidos, ineficiencia dos colectores e unha entrada excesiva de augas limpas e auga do 
mar. 
 
As actuacións previstas suporán dedicar preto de 10 millóns de euros de orzamento. 
 
Co propósito de coñecer polo miúdo os detalles das obras que se van a acometer nesta 
ría os deputados e deputadas asinantes formulamos a seguinte pregunta oral: 
 

 En que consisten as obras que ten en marcha a Xunta de Galicia na ría de 
Vilagarcía encamiñadas a mellorar o saneamento?   
 

 
Santiago de Compostela, 28 de marzo de 2023. 
 
 
Asinado dixitalmente por: 

 
María Elena Suárez Sarmiento na data 28/03/2023 17:54:07 

 
José Manuel Balseiro Orol  na data 28/03/2023 17:54:23 

